
Tħabbar l-ewwel minn sensiela ta’ miżuri biex jgħinu lin-negozji fl-oqsma tat-turiżmu, l-ospitalità, it-trasport u 
-manifattura. L-ewwel pakkett se jkun ta’ mitt miljun ewro. B’effett immedjat se jkun hemm posponiment fil-ħlas
tat-taxxa proviżorja, il-VAT u l-bolla, għax-xhur ta’ Marzu u April, kemm għal min iħaddem kif ukoll għas-
self-employed. Se titnieda skema biex jingħataw rifużjonijiet tal-ispejjez lin-negozji li investew fit-teleworking.
Se jkunu aċċellerati l-pagamenti li huma dovuti mill-Gvern lin-negozji biex tkun protetta l-likwidita tagħhom.
Dawn huma miżuri b’saħħithom li jistħgu jiġu mwettqa għaliex għandna ekonomija reżiljenti u finanzi fis-sod.
Dawn se jħallu impatt pożittiv fuq l-industrija u b’hekk jiġu salvagwardjati l-impjiegi tal-ħaddiema.

MIŻURI TA’ GĦAJNUNA

TELEWORKING 

Direttiva mill-Kap taċ-Ċivil biex talbiet għal teleworking minn ħaddiema tas-settur pubbliku kollu jiġi
aċċettat waqt li jsir dak kollu possibbli biex talbiet simili jintlaqgħu, basta x-xogħol u s-servizz lill-klijenti
jibqa’ konsistenti. 

Jiġi ppubblikat l-Avviż Legali għal kwarantina li jingħata lill-impjegat mingħajr telf ta’ paga f’każijiet fejn
l-impjegat huwa legalment obbligat li jħares ordni ta’ kwarantina li tillimitah għal ċerta żona jew post kif
determinat mill-awtoritajiet tas-saħħa.

LEAVE GĦAL KWARANTINA

L-awtoritajiet tas-saħħa kkonfermaw każ ġdid ta’ Covid-19 tard ilbieraħ filgħaxija. Tfajla Maltija ta’ 19-il sena
li fil-jiem li għaddew ivvjaġġat lejn Brussell.  Dalgħodu tħabbru 5 każijiet oħra ġodda li jinvolvu Russu li ġie lura
mir-Russja; Malti li ġie lura minn Dublin; Malti ieħor li ġie minn Barċellona u koppja barranija, persuna minn
Hong Kong u persuna Taljana, li kienu fuq btala f’Madrid. B’hekk issa kien hemm total ta’ 18-il każ ta’
Coronavirus, b’waħda minnhom diġa tfieq u tirritorna d-dar. Il-każi kollha ġew impurtati u l-persuni huma
kollha f’kundizzjoni ta’ saħħa tajba.

KAŻIJIET TAL-COVID
F’PAJJIŻNA



FAĊILITÀ KORRETTIVA
TA’ KORDIN

Anke l-Faċilità Korrettiva ta’ Kordin u ċ-ċentri ta’ detenzjoni fejn jinżammu l-immigranti mhux se jaċċettaw
viżitaturi sad-19 ta’ Marzu. Il-faċilità ta’ Kordin hija spazju magħluq fejn hemm miġbura mijiet ta’ persuni.
L-istess jgħodd għaċ-ċentri ta’ detenzjoni.

MIŻURI KONTRA L-COVID

Se jkunu magħluqa l-Qrati tal-Ġustizzja, it-Tribunali Lokali, L-istess jgħodd għal mużewijiet nazzjonali kollha.
Is-swieq fil-beraħ, għajr dawk li jbiegħu prodotti tal-ikel, se jingħalqu. Il-postijiet tas-swieq tal-ikel iridu
jżommu 20 metru bogħod minn xulxin. L-Esplora wkoll se tinżamm magħluqa. L-istess jgħodd għad-Day Care
Centres. Twaqqaf l-aċċess li jsir b’superviżjoni lit-tfal, kemm dawk li jinsabu b’care order u anke oħrajn li
mhumiex. 



L-importaturi ewlenin tal-ikel u sidien ta’ supermarkets infurmaw lill-gvern li l-ħażniet tal-ikel huma aktar
minn biżżejjed. Huma ma jaraw l-ebda tip ta’ problemi serji għaż-żmien li ġej. Importanti li l-konsumaturi
jibqgħu jagħmlu x-xirja normali tagħhom mingħajr allarm jew konfużjoni. 

ĦAŻNA TA’ IKEL

IS-SERVIZZ TAL-HOME HELP

Bil-għan li jiġu ssalvagwardjati l-anzjani kif ukoll l-impjegati u anki biex jiġu pprovduti b’mod iżjed b’saħħtu
s-servizzi l-aktar essenzjali, l-Aġenzija Sapport ħabbret emendi fil-Home Help. Il-helpers issa se jkunu qed
jixtru biss ikel u mediċini għall-anzjani. B’hekk, dawk il-persuni li m’għandhom lil ħadd se jkunu jistgħu jirċievu
dawn l-affarijiet tant essenzjali. 

HELPLINES

25981000 – Għal dawk li għandhom domandi dwar is-settur edukattiv u l-impatt
tal-Coronavirus.

21692447– Għal lukandiera u turisti li għandhom domandi dwar il-miżuri mħabbra.

+356 21411 411 – Għall-persuni fi kwarantina mandatorja li għandhom bżonn provvista
ta’ ikel u mediċini.

+356 2204 2200 – Għar-residenti Maltin li nqabdu f’wieħed mill-pajjiżi ta’ riskju
għoli u jridu jiġu lura Malta;

111 – Għall-persuni li jħossu sintomi tal-COVID-19 jew jixtieq iktar informazzjoni;

